
ՏԵՂԵԿԱՆՔ - ՀԻՄՆԱՎՈՐՈՒՄ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Սոցիալական երկխոսություն» սոցիալական հասարակական կազմակերպությունը ՀՀ քաղաքացիների, օտարերկրյա պետությունների քաղաքացիների, քաղաքացիություն չունեցող անձանց և իրավաբանական անձանց հասարակական միավորում է, որն իրականացնում է սոցիալապես անապահովների, առավել խոցելիների և շահառուների ինքնօգնության կարողությունների, սոցիալական հմտությունների զարգացմանը, նրանց կենսամակարդակի բարձրացմանը, եկամուտների ավելացմանը և կյանքի որակի բարելավմանն ուղղված ծրագրեր: Նպաստում է համայնքներում ռիսկային գործոնների բացահայտմանը, դրանց նվազեցմանը, սոցիալական իրավունքների պաշտպանությանը, կոլեկտիվ պաշտպանության մեխանիզմների ձևավորմանը և խթանմանը:
Կազմակերպությունը Գեղարքունիքի մարզում իրականացնում է համայնքային սոցիալական աշխատանք և իր կողմից ներկայացված գործարար ծրագրի շրջանակներում Ճամբարակի համայնքային կենտրոնում նախատեսվում է բացել Ճամբարակի վերականգնողական կենտրոն, որտեղ կմատուցի վերականգնողական ծառայություններ հատուկ կարիքներով երեխաների համար, ինչպես նաև Ճամբարակի ցերեկային կենտրոն՝ ապահովելով ծայրահեղ աղքատ, առավել խոցելի երեխաների ցերեկային զբաղվածությունը:
Ծրագրի շրջանակներում Ճամբարակ և Շողակաթ համայնքների տարածքում կգործի համայնքային սոցիալական աշխատանք իրականացնող սոցիալական աշխատողների գրասենյակ, ինչպես նաև ծայրահեղ աղքատ, առավել խոցելի ընտանիքների համար կկազմակերպվեն տարբեր դասընթացներ:
Նշված ծրագրերի իրականացման նպատակով ՀՀ Գեղարքունիքի մարզպետը համապատասխան գրությամբ դիմել է Պետական գույքի կառավարման կոմիտե՝ ՀՀ Գեղարքունիքի մարզ, քաղաք Ճամբարակ, Տիգրան Մեծի փողոց 17/1 հասցեում գտնվող նախկին պոլիկլինիկայի շենքը «Սոցիալական երկխոսություն» սոցիալական հասարակական կազմակերպությանն անհատույց օգտագործման իրավունքով տրամադրելու խնդրանքով: 
Հաշվի առնելով կազմակերպության կողմից իրականացվող աշխատանքների կարևորությունը, ինչպես նաև այն, որ նշված անշարժ գույքը զբաղեցված չէ որևէ իրավաբանական կամ ֆիզիկական անձանց կողմից՝ Պետական գույքի կառավարման կոմիտեն մշակել է «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը, որով առաջարկվում է ՀՀ Գեղարքունիքի մարզ, քաղաք Ճամբարակ, Տիգրան Մեծի փողոց 17/1 հասցեում գտնվող շենքը 5 տարի ժամկետով, անհատույց օգտագործման իրավունքով հանձնել «Սոցիալական երկխոսություն» սոցիալական հասարակական կազմակերպությանը:


ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ

«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:



ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ

«Անհատույց օգտագործման իրավունքով անշարժ գույք հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:


ՏԵՂԵԿԱՆՔ

«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին


«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:

